
Доллар — 83,71

Евро — 91,72

Цёргёс бёрёг вёййы йё тахтёй, 
хъёбатыр гуырд —— йё цыдёй. 

2023 азы 17 июн — хурхётёны мёйы 17 бон, сабат Аргъ 10 сомы

Зёгъём, энергетиктё
35-килоВольтон дёлстан-
цё "Цъёй" фёззыгон-зы-
мёгон афонмё цёттё
кёнын райдыдтой. Ацы
дёлстанцё электрон ты-
хёй ифтонг кёны Уёрё-
сейы хёххон-рекреацион
туризмы кадджындёр
центртёй иу — Цъёйгом.
Денджызы ёмвёзадёй

1900 метры бёрзонддёр
ран энергообъект скуыста
ивгъуыд ёнусы 80-ём аз-
ты райдайёны. Зынвадат
хохаг хъёуты цёрёг
адём электрон тыхёй
ёнёкъуыхцыйё ифтонг-
гонд уыдзысты ёви нё,
уый аразгё у дёлстан-
цёйы ёнёлаз куыстёй.
Уымёй уёлдай, объектёй
электрон тых цёуы комы
уёвёг рётён фёндагмё,
турбазётё, фысымуёттё
ёмё фёлладуадзён ба-
зётём.
Специалисттё дёл-

станцёйы ифтонггёрзты
уавёр иртасынц ёмё сё
цалцёг кёнынц. Цалцёг-
гёнён куыстытё ацы мёй
ёххёстгонд ёрцёу-
дзысты.

ГАСАНТЫ Валери

Мариинаг театры Цёгат
Ирыстоны филиалы ар-
тисттё равдысты уазджы-
тён бацёттё кодтой этни-
кон хуызы чысыл концер-
тон программё. Йё ёвё-
рёг-режиссер Суанты
Валери, афтёмёй. Ирон
кафты дёснытё равдыс-
той нё республикёйы ив-
гъуыд ёмё абоны царды
уаг, национ бакаст кёй хо-
нынц, уый ахадындзинад
нырыккон ёхсёнады.
Кафты рёстёг форумы
уазджытё кастысты ви-
деобастдзинады Ирысто-
ны алёмёты ёрдз ёмё
ёвёджиауы архитектурон
цыртдзёвёнтём, про-
мышленност ёмё эконо-
микёйы нырыккон объект-
тём.
Равдыст байгом кёны-

ны рёстёг уазджытё

стыр аргъ скодтой, сёр-
магондёй Бетъырбухаг
экономикон форуммё Цё-
гат Ирыстон цы концеп-
цийыл бакуыстой "Де
‘ргом раздах Ирыстонмё",
зёгъгё, уыцы проектён.
Уазджытён фадат уыдис,
нё республикё нын куыд
ёмё цас зонынц, уыцы
зонындзинёдтё сбёрёг
кёнынён онлайн-хъазты
фёрцы равдисын: РЦИ-
Алани пазлы хуызы сём-
бырд кёнын ёмё виртуа-
лон балцы ацёуын нё
республикёйы сёйраг-
дёр туристон бынёттём,
саходын ирон хёринёгтё
ёмё зёрдылдарынён
къам сисын.
Бетъырбухаг Дунеон

экономикон форум цёуы
14 июнёй 17 июнмё. Йё
сёйраг темё та у "Хёд-

бар рёзт — рёстаг ду-
нейы бындур. Нё тыхтё
баиу кёнём фидёны
фёлтёрты хёрзамон-
дён". Программёмё ба-
хастой, мин модератор
ёмё спикерёй фылдёр
кём архайынц, ахём 140
мадзалы. Форум нымад

цёуы дунейы ёппёты
егъаудёр цаутёй иуыл. 26
азмё йын бантыст, эконо-
микёйы нывыл рёзтён
глобалон ахсджиаг фарс-
татыл ныхас кёныны ёмё
дунейы хуыздёр фёл-
тёрддзинёдтёй спайда
кёнынён егъау ёмё
раззагдёр фёз саразын.
Бындур ёвёрд ын ёрцыд
1997 азы, 2006 азёй та
арёзт цёуы нё бёстёйы
Президент Владимир
Путины разамындёй.
Форумы программёты

ёркёсдзысты уёрёсейаг
экономикёйы егъау
ахсджиаг хъуыддёгтё
ёмё технологиты рёзты
социалон фарстатём.

САУТЁТЫ Тамилё

Энергетикё

Дёлстанцёйы
цалцёгад

Электрон тыхёй зын-
вадат хёххон районты
ёмё курортон тёлмыты
ифтонгад кёмёй аразгё
у, фёззыгон-зымёгон
афонмё цёттёкёнынады
фёткмё гёсгё, "Россе-
ти Цёгат Кавказ"-ы
филиал "Севкавказэнер-
го"-йы специалисттё
ахём энергообъекттём
здахынц уёлдай фылдёр
ёргом.

Турчы ирон ёхсёнады
минёвёрттё куыд фехъу-
сын кодтой, афтёмёй
тагъд рёстёг уыцы бёс-
тёйё сё рагфыдёлты рай-
гуырён зёхх — Ирыстон-
мё балцы ёрбацёудзён
цыппар ёрыгон ирон лёп-
пу ёмё чызджы.
Ам уыдон бабёрёг

кёндзысты нё республи-
кёйы зёрдылдарён бы-
нёттё, фендзысты, Цёгат
Ирыстоны цы бирё
ивддзинёдтё ёрцыд, уы-
дёттё, фембёлдзысты йё
цёрджытимё.
Афёстаг азты дёргъы

Туркёй Ирыстонмё ахём
балцыты ёрбацыдысты
100 адёймагёй фылдёр.

КОЦТЫ Альбинё

Хонём уё

Туркёй — 
Ирыстонмё

Дунеон экономикон форум

Ирыстоны 
равдыст

Презентацийы хуызы ирон кафтёй байгом
Бетъырбухы Дунеон экономикон форумы нё рес-
публикёйы стенд. Мадзалы архайдтой РЦИ-Ала-
нийы Сёргълёууёг Сергей МЕНЯЙЛО, РЦИ-
Аланийы Хицауады Сёрдар ДЗАНАЙТЫ Барис
ёмё РЦИ-Аланийы экономикон рёзты министр
КУЧИТЫ Зауыр.

Республикё Цёгат Ирыстон-Аланийы ёнёниздзинад
хъахъхъёнынады кадджын кусджытё!

Зёрдёбынёй уын арфё кёнын уё дёсныйады бёрёгбоны
фёдыл! Республикёйы цёрджыты номёй уын бузныг зёгъын
уё ёрвылбоны фыдёбоны, ёххуысы, зёрдёмёисындзинады
ёмё аудындзинады тыххёй!
Фёстаг цалдёр азы Цёгат Ирыстоны медицинон кусджыты

ёмё Уёрёсейы ёнёниздзинад хъахъхъёнынады специалистты
размё ёрлёууыдысты, ёндёртимё абарён кёй нёй, ахём
зындзинёдтё. Фёлё нё республикёйы медиктё сё дёсны-
йады бёрзонд идеалтё нё ивынц. Дохтыры дёсныйад равзарёг
адёймаг стырдёр  ёмбарынадмё тырны, уый йё царды ахст
бынат у. Йё цард медицинёимё чи сбаста, уый ёмбёрста, йё-
хи бар нё уыдзён, иннёты пайдайён кёй кусдзён, уый. Хиуыл
нё ахъуыды кёнын ёрмёст ныхасыздёхт нёу, раивён кёй
нёй, ахём уды сконд у. Алы минут дёр кёйдёр цур балёууы-
ны, баххуыс кёныны фётк.
Медицинё ахём хъёбатырдзинёдты бынат у. Алы бон дёр,

алы  сахаты дёргъы дёр ёрцёуы сё афон, фёлё къабазы кус-
джытён арфётём хъусынён рёстёг нёй — кёйдёр та се
‘ххуыс бахъуыд, сё сыгъдёг хёс сём ёнхъёлмё кёсы. Афтё
— сёумёрайсомёй сауизёрмё. Ёцёг дохтыр суёвын йё бон
у, уыцы домёнтён дзуапп чи дётты, йё алыварс чи ис, уыдоны
чи уарзы, йё уд парахат кёмён у, ахём адёймаг.
Нё зынаргъ дохтыртё, медицинон хотё, фелсыртё, санитар-

тё, "Тагъд ёххуыс"-ы шофыртё, диспетчертё, Цёгат Ирыстоны
ёппёт медицинон кусджытё, уё бёрнондзинады, ахсджиаг
ёмё фёрнёйдзаг архайды тыххёй райсут мё арфётё! Ёп-
пынёдзух уё бынаты кёй стут, уый тыххёй уын бузныг!
Мё зёрдё уын ёнёниздзинад, ёнтыстытё, уёхицён ёмё

уё хиуёттён фёрнёйдзаг цард зёгъы!
Сергей МЕНЯЙЛО,

РЦИ-Аланийы Сёргълёууёг

Республикёйы ёнёниздзинад хъахъхъёнынады
кадджын кусджытё ёмё ветерантё!

Уё дёсныйады бёрёгбоны агъоммё уын зёрдиа-
гёй арфё кёнын, уё уёззау куысты, бёрнон ёмё
фёрнёйдзаг фёллойы, адёмыл мёт кёй кёнут, уый
тыххёй.
Уё куыст ёрмёст дёсныйад равзарын нёу, уымён

бёрзонд нысаниуёг ис, йё бындуры ёвёрд ис алы
адёймаджы арфё, бузныджы  ныхас. Дзёгъёл хуы-
мётёджы нё фёзёгъынц, ёнёниздзинад амонд у,
зёгъгё. Зындзинёдтё ёмё фадёттё нё нымай-
гёйё, алы бон дёр адёмён ёвёстиат ёххуыс бакё-
нут, алы рынчыны цардыл дёр тох кёнут, йёхицён,
ёмё йё хиуёттён лёвар кёнут ныфс, ёууёнк.
Абон национ проекттё ёмё паддзахадон програм-

мёты фёлгёты республикон ёнёниздзинад хъахъ-
хъёнынады аразынц хёрзхъёд ёмё афоныл медици-
нон ёххуыс бакёныны уавёртё. Суанг дёрддзёф
хъёуты цёрджытё дёр хъуамё исой ёмбёлгё ме-
дицинон ёххуыс. Фёлё, мёнмё гёсгё, дзёбёх кё-
ныны ёппёт инновацитё, технологон ногдзинёдтё
нё баивдзысты урсхалатджынты.
Ацы бон мё фёнды хиуыл нё  ауёрдыны, рав-

зёрст фёндагыл ёнувыддзинады тыххёй, сёрмагонд
ёфсёддон операцийы сё дёсныйады ёмё граж-
дайнаг хёс чи ёххёст кёны, уыцы медицинон кус-
джытён зёрдёбын арфётё ракёнын. Мё сёрёй
уын ныллёг кувын!
Мё зёрдё уын, зынаргъ медицинон кусджытё,

зёгъы ёнтыстытё, ёнёниздзинад, амонд ёмё фарн!

ТУСКЪАТЫ Таймураз, 
РЦИ-Аланийы Парламенты Сёрдар

Йё куысты ахадындзинад
рабёрёг, ёмё цёмёй па-
рахатдёрёй лёггад кёной
адёмён, уый тыххёй сё
раивтой ног бёстыхаймё.
Ныртёккё РЦИ-Аланийы
Ёнёниздзинад хъахъхъё-
нынады министрады "Меди-
цинё ёмё бёллёхы терри-
ториалон центр" ис Дзёу-
джыхъёуы Пушкины уын-
джы. Бирё дёсны специа-
листтё дзы куыста, 1991
азы йын бындур ёвёрд куы

ёрцыд, уёдёй нырмё.
2021 азы Центры сёргъы
ёрлёууыд хёрзёгъдау,
цыргъзонд, арёхстджын ра-
замонёг Бутаты Павелы
фырт Артур. Медицинон
академийы диплом райс-
гёйё, дарддёр сахуыр код-
та ординатурёйы, травма-
толог-ортопеды дёсныйад
райста, диссертаци
бахъахъхъёдта Бетъырбухы
ёмё ссис медицинон нау-
кёты кандидат. "Медицинё

ёмё бёллёхы территориа-
лон центр"-ы йё куыст рай-
дыдта хайады сёргълёу-
уёгёй, уыдис директоры
хёдивёг.

Йё коллективы 'хсён Ар-
турён ис стыр кад, уымён
ёмё архайы, цёмёй кус-
джытён уа ёппёт уавёртё
дёр. Уыцы-иу рёстёг Ар-
тур кёсы лекцитё Цёгат
Ирыстоны паддзахадон ме-
дицинон академийы сту-
денттён.
Кафедрёйы доцент фи-

дёны санитарон дохтырты,
эпидемиологты зонгё кёны
равзёрст дёсныйады су-
сёгдзинёдтимё.
Разамонёг уёвын дёр

курдиат у. Иуёй, куыст хъё-
уы хорз зонын, иннёмёй та
— адёмимё иу ёвзаг арын,
разамынд дёттынмё арёх-
сын.

— Цыфёнды дёсныйад
равзаргёйё дёр, фыцца-
джыдёр, хъуамё хорз
адёймаг уай. Бирё фёлва-
рёнты сёрты ахизын
бахъёуы, махмё кусынмё
ёрбацёуын кёй фёнды,
уыдоны. Фыццагдёр домён
у фёлтёрддзинад, ёнё-
мёнг фондз азёй къаддёр
хъуамё ма бакуса йё дёс-
ныйадыл. Кёмёдёр цымы-
дисаг кёсдзён ацы куыст,
фёлё хи цёстёй куы фе-
нынц зёрдёриссён нывтё,
уёд нё бафёразынц. Ныр-
тёккё нём ис фёлтёрд-
джын, куыстхъом коллектив,
— зёгъы Артур. — Ирвё-
зынгёнён бригадтё лёу-
уынц цыппар посты, сёйраг
автомобилон фёндёгтыл —
Елхоты, Беслёны, Реданты
ёмё Дзуарыхъёуы. Алчи-
дёр сё дзуапп дётты фён-
даджы хицён уадздзагён.

(Кёрон 2 фарсыл)

Ёнёниздзинад

Бахъуаджы рёстёг — фыццаг ёххуыс
Къорд азы размё нё республикёйы Хицауады уы-

наффёйё арёзт ёрцыд, ёнёнхъёлёджы уавёрты ба-
хауёг адёмён ёвёстиат медицинон ёххуыс бакёны-
ны нысанимё, сёрмагонд медицинон центр. Ёрбынёт-
тон ис Республикон клиникон рынчындоны.

Афтё, энергетиктё ар-
хайынц, тыхджын дымгё
ёмё ихуарын цы электрон
хызтё бахъыгдардтой, уы-
дон ногёй саразыныл.
Ёдёппёт коммуналон
службёйы куыстыл 15 ию-
ны ёрцыд 21 ёнёнхъё-
лёджы цауы, уыдонёй 15
баст уыдысты электрон
тыхдёттёг телты фехёл-
димё, 15 та — донуадзён
хётёлты фехёлдимё.
Ёрдзон фыдбылызы

фёстиуджытё аиуварс
кёныны куыстытё цы-
дысты ёхсёвыгон дёр,
афтёмёй, райсомы 16
июнмё ёнёнхъёлёджы
ёрцёуёг цаутён се 'мбис
иуварсгонд ёрцыд. Ныр-
тёккё ма цёуынц элек-
трон тыхуадзён ёмё
донуадзён хётёлтё
ногёй саразыны куыстытё

дыууё хайыл, сё иу —
Кировы районы Ираны
хъёуы донцъирёны цал-
цёггёнён куыстытё, ин-
нё та — поселок Хуссайра-
джы. Ацы ран "Россети-
Цёгат Кавказ"-ы специа-
листтё архайынц цёрён

хёдзёрттём тёвд дон но-
гёй бауадзыныл.
Уымёй уёлдай, цал-

цёггёнён куыстытё цё-
уынц Джызёлы — Дойаты
Давиды, Кировы ёмё
Пролетарон уынгты, Киро-
вы районы Кёрдзыны
хъёуы, Мёздёджы райо-
ны Троицкы хъёуы, Дыгу-
ры районы Мустыздёхы
хъёуы. Ёппёт ацы цё-
рёнбынётты хъыгдард
баййёфтой электрон тых-
уадзён хызтё.
Специалисттё ма сыгъ-

дёг кёнынц Ёрыдон ёмё
Дигорайы 'хсён фёнда-
джы хай — тыхджын уары-
ны аххосёй дзы машинё-
тён рёстёгмё цёуён нё
уыд.
Горётаг службётё

Дзёуджыхъёуы архайынц
уарындон ёмбырдгёнён-
тё ссыгъдёг ёмё сё
сцалцёг кёныныл. Нымё-
цёй уыцы объекттё сты 3
минёй фылдёр.

РЦИ-Аланийы 
Сёргълёууёджы 
ёмё Хицауады
пресс-службё

Уавёр 

Ёрдзон фыдбылызтё
Ёнёнхъёлёджы уавёрты ёмё зынгсирвёзты-

тёй ёдасдзинады фёдыл республикон къамисы иу-
дадзыгон кусёг штаб куыд хъусын кёны, афтёмёй
республикёйы фёзуатыл дарддёр цёуынц, цё-
рёнбынёттён тёрккъёвда цы зиантё ёрхаста, уы-
доны фёстиуджытё аиуварс кёныны куыстытё.

Бёрёгбоны арфётё

18 июны —
Медицинон

кусёджы бон

ББУУТТААТТЫЫ ААррттуурр

ССООТТТТИИТТЫЫ   ЗЗааууыырр,,   ГГУУЫЫРРИИААТТЫЫ   ММаарриияя ёёммёё ЧЧЕЕЛЛЁЁХХССААТТЫЫ   ВВааллееннттииннёё

Кусёг фембёлд

Хицауадёй Транспорт

Редантмё 'ввахс
ран Терчы дон доны-
б ы л ф и д а р г ё н ё г
ауёзтыты сёрты кёй
акалд, уый аххосёй,
уёвён ис, ёмё Дзёу-
джыхъёу нуазыны
донёй ифтонггёнёг
донисёнты артезиа-
нон цъассытё счъизи
уыдзысты.

Ацы аз чи сёвзёрд,
паддзахадон унитарон
куыстуат йёхи хъарутёй
фыдбылызы агъоммё уы-
цы уавёртё ёвёстиатёй
аиуварс кодта. Донёй го-
рёты ифтонгады фётк
цёмёй ма фёкъуыхцы уа,
уый тыххёй  куыстуаты
специалисттё донисён-
мё 'ввахс ран доныбыл-
фидаргёнён куыстытё
ёххёст кодтой, фёлё,
Терчы дон кёй раивылд,

уый нымайгёйё, ёнё
сёрмагонд фёрёзтёй
уавёр банывыл кёныны
фадат нёй.
Терчы уавёры фёдыл

бёрндзинад кёмё хауы,
унитарон куыстуаты раза-
мынд республикёйы доны
фёрёзты уыцы филиал-
мё цалдёр хатты баха-
тыд, фёлё, тыхуарынтё
цалынмё нё райдыдтой,
уёдмё Терчы донвёд
ёмбёлгё уагёй сыгъ-
дёггонд не 'рцыд, хъёугё
куыстытё ныр дёр ничи
‘ххёст кёны. 
Уарынтё дарддёр цё-

уынц, ёмё Редантмё
'ввахс ран Терчы донвёд
ёвёстиатёй фёарфдёр
кёнын ёмё йё расыгъ-
дёг кёнын хъёуы.

ЦЁГЁРАТЫ Жаннё

Ёнёнхъёлёджы
уавёртё

Донвёд 
фёарфдёргёнинаг

у

(Райдайён 1 фарсыл)

Ёхсёвёй-бонёй рад хёссы дис-
петчерты оперативон хайад. Дёсны
разамынд сын дётты Бадзиаты Зё-
линё. Раппёлинаг куыст кёнынц
диспетчертё Ёлдаттаты Неля,
Виктория Голова, Дзугкойты Мар-
гаритё, Хамыхъоты Светё, Хуы-
рымты Беллё ёмё иннётё.

— Информацион технологиты ёнус
ралёууыд, ёмё йё хорздзинёдтёй
пайда кёнём Центры. Иудадзыг ви-
деобастдзинад ис ёппёт службёти-
мё, ирвёзынгёнён бригадётимё,
рынчындёттимё. Фёндагон кёнё
ёндёр фыдбылызы адём хъыгдард
куы баййафынц, уёд махён нё хёс у
ёппёт бёрёггёнёнтё дёр рынчын-
ты уавёры тыххёй Мёскуымё, Бёл-
лёхты медицинёйы федералон центр-
мё ёрвитын, — зёгъы Хамыхъоты
Светланё.
Фёндагон фыдбылыз ёрёджы

‘рцыд Кёрдзыны хъёумё хёстёг
фёндагыл. Аст адёймагёй цыппар
фёмард сты, иннёты — уыдоны
'хсён, ёнахъом сабитё дёр — тагъд
ёххуысы машинётё рынчындёттём
аскъёфтой. Ныртёккё зынгё фёцы-
бырдёр ис, бынатмё бацёуынёй
рынчыны дзёбёхгёнёндонмё бала-
сыны рёстёг.

— Ирвёзынгёнён бригад ёппын-
фылдёр 20 минутмё хъуамё бахёц-
цё уа бынатмё. Нё машинётё ёх-
хёст сты ёппёт нырыккондёр меди-
цинон ифтонггёрзтёй. Адёймаджы
мёлётёй фервёзын кёнынён дох-
тыртён ёххуыс сты ацы фёрёзтё.
Анестезиолог-реаниматологтё, трав-
матолог-ортопедтё, тагъд ёххуысы
дохтыртё, медицинон хотё ёмё фел-
сыртё хорз ёмбарынц, медицинон
ёххуыс дёр йё цёфыл бакёнын се
стыр хёс кёй у, уый, — зёгъы Артур. 
Ирвёзынгёнён куыстыты иузёр-

дионёй архайынц дёсны ёмё хиуыл-
хёст шофыртё Ёлборты Гермён,
Еналдыты Марат, Туаты Руслан,
Уалыты Вадим, Гёбёраты
Дмитри, Дзидзойты Дудар ёмё ин-
нётё. Центры директоры ныхасмё
гёсгё, сё куысты ёхсызгон хъёуы
анестезиолог-реаниматологтё.
Ёрвылрайсом радхёссёг бригадё-

тё Центры разамындён фехъусын кё-
нынц, куыд ацыд сё куысты рёстёг,
машинётё бацёттё кёнынц иннё
къорды ёрбацыдмё. Куыд нын загъ-
той, афтёмёй фёндагон фыдбылыз-
тё фылдёр цёуы сёрды мёйты,
адёмён улёфты рёстёг куы вёййы,
уёд. Чидёртё тагъд скъёрынц хёд-
тулгётё, карз нозты аххосёй дёр

ёрцёуы бёллёхтё. Нё республикё
транзитон у, бирётё цёуынц сыхаг
регионтём, уымё гёсгё хъыг-
дардбаййафёг адёмён сё фылдёр
вёййынц ёндёр рёттёй.

— Республикон ёнёниздзинад
хъахъхъёнынад барджын къахдзёфтё
акодта, фёлё хатгай афтё рауайы,
ёмё уёззау рынчынты бахъёуы фе-
дералон клиникётём ласын. Мёскуы-
мё, Бетъырбухмё, Астраханмё, ён-
дёр горётты зындгонд клиникётём,
нё дохтыртё алцёмёй ифтонг маши-
нёйыл фёхёццё кёнынц рынчын

адёймаджы. Зёгъём, ивгъуыд аз 50
хатты ацыдысты, ацы азы райда-
йёнёй та 26 рынчыны аластой бынат-
мё, — дзуры Бутаты Артур. — Алы
фарстамё дёр йё цёст дары нё рес-
публикёйы ёнёниздзинад хъахъхъё-
нынады министр Тебиаты Сослан.
Алывёрсыг ёххуыс Центрён кёнынц
министры хёдивджытё Хетёгты Фа-
тимё, Томайты Тамарё ёмё Те-
мырты Карэн.
Уёлёмхасён зонындзинёдтё рай-

сынён Центры специалисттён вёййы
ахуыртё. Уымёй уёлдай ма йё бын-
дурыл кусы ахуыргёнён кълас. Ам фи-
дёны шофырты, автоинспектортё
ёмё спецназы кусджыты ахуыр кё-
нынц бахъуаджы рёстёг фыццаг ёх-
хуыс бакёныныл. Медицинон наукёты
кандидат Дзатцеты Дзерассёйы
амынддзинёдтёй базонынц, туг куыд
бауромын хъёуы ёмё ёндёр реани-
мацион гёнёнтё. Къласы ис ахуырён
пайда, хъёугё ифтонггёрзтё, ин-
терактивон фёйнёг.

Санитарон авиацийы тыххёй дзур-
гёйё, Артур фёнысан кодта, тынг би-
рё фарстатё дзы кёй ис, уый. Цё-
мёй ахём медицинон лёггад фёзына
Ирыстоны, уый тыххёй уал фадёттё
саразын хъёуы. 

— Куыд уынём, афтёмёй рес-
публикёйы Хицауад йе ‘ргом здахы ту-
ризмы къабазмё, бирё уазджытё
нём цёуы, хёстёгдёр рёстёг куы
скусой фёлладуадзён бынёттё, уёд
сё нымёц ноджы фылдёр уыдзён.
Уымё гёсгё ёвёстиатёй хъёуы
фёндёгтыл уёлёмхасён ирвёзын-
гёнён бригадёты посттё скёнын.
Сёрмагондёй та — Транскамы авто-
мобилон фёндагыл. Нё куырдиатимё
зонгё сты министрады, ёмё йыл
куыст цёуы, — загъта Бутайы-фырт.
Мах бабёрёг кодтам, Реданты по-

селокмё хёстёг цы ирвёзынгёнён
бригадё лёууы, уый. 

— "Цёлхытыл реанимаци", — афтё
схонён ис нё машинё. Нё бёрны ис
фёндаджы ёртын километры, Дзёу-
джыхъёуы Гёдиайы-фырты уынгёй
суанг уадзён пункт Уёллаг Ларсы онг.
Федералон трассё "Кавказ"-ыл бирё
машинётё цёуы, ёмё кёддёрид-
дёр цёттё стём ёххуысмё", — зё-
гъы дохтыр-реаниматолог Гуыриаты
Маринё. 

— Нё куыстмё гёсгё уёззау рын-
чынты фёхёццё кёнём Уёрёсейы
стырдёр клиникётём. Ёнцон нёу
дыгай суткётё фёндагыл, иудадзыг
хъёуы улёфён аппаратмё кёсын,
ёндёр процедурётё кёнын, фёлё
сёйрагдёр у адёймаджы ёнёниз-
дзинад, — зёгъы фёлтёрдджын фел-
сыр Челёхсаты Валентинё. 
Бригадёйы уёнгтё бузныг загътой

Центры разамындён, сё куыстён
ёмё фёлладуадзынён уавёртё кёй
кёнынц, уый тыххёй. 
Хатгай сём ёххуысагур бауромынц

шофыртё, чи фёндагыл йёхи ёвзёр
ёнкъары, чи та йё бёлццонён ёх-
хуыс бацагуры. 
Цыбыр дзырдёй, Медицинё ёмё

бёллёхы территориалон центрыл
ёрёнцад вазыгджын фарстаты уаргъ,
рёстёг сын сё размё цы хёстё ‘вё-
ры, уыдон лыг кёнгёйё, размё фи-
дар къахдзёфтёй цёуынц. Сё зонын-
дзинёдтё, сё хъарутыл нё ауёрд-
гёйё, цёстуарзонёй лёггад кёнынц
адёмён.

ГУГКАТЫ Жаннё,
къамтё систа

ХЪАЙЫРТЫ Дианё

Саулагъз, хиуылхёцгё,
хёрзаив сылгоймаг, йе сны-
хас — уёздан, йё цёстён-
гас — ёргом. Йё ‘взалыйы
хуызён сау цёстыты арфы
цыма дунеты хёлардзинады
ёндахы къуыбылой райхё-
лынмё хъавыд, фёлё дзы
цавёрдёр тасдзинад пъёз-
зыйау ныббадт, афтё мём
фёкаст. Йё хъёлёсы зёлд
— цёугёдонмё тындзёг
суадонау, цыма йём нырык-
кон царды ёцёгдзинады
тёваг хёццё дёр нё кё-
ны, бирё зындзинёдты
сёрты дёр нё ахызт. Ёр-
мёст дзургё-дзурын къуых-
цы кодта, цыма уёлдай ис-
тытё срёдийынёй тарст,
уыйау. "Гуырдзиаг-абхазаг
цаутыл ныр ёртын азы ра-
цыд, мёнён та мё удыл
тасдзинад ныйичъи, цынё
йын кёнын, ма-кё зёгъай,
кёд сурын комы," — хатыр-
курёгау уыд йё ныхас Саи-
дёйён. Фёстёдёр,
"Рёстдзинад"-ы уазёджы
цардмё лёмбынёгдёр куы
‘ркастён, уырыссагау "йё
цармы куы бацыдтён", уёд
ёппёт дёр бамбёрстон.
Адёймаг, зёгъынц, йё рай-
гуырдёй хорзёй цы уына,
уый йё уёнгты ахизы ёмё
зёры бонмё йё къухёй
нал ахауы. Саидё дёр, кём
ёмё цы уавёрты рёзыд
ёмё рахъомыл, уыдон йё
дарддёры цардыл ёнёзын-
гё нё фесты.
Саидёйы райгуырён

хъёу Бзыбы гуырдзиаг-аб-
хазаг быцёуы размё бирё
адёмыхёттытё цард, сё
фылдёр уыдысты абхазёг-
тё, гуырдзиёгтё, сомихёг-
тё. Хъёуёй чысыл фалдёр
сты Астёуккаг ёнусты фи-
дары, йё уёлвёд — Бзыбы
кувёндоны хёлддзёгтё.
Хъёуы иннё фарс, хохыл,
дардмё дёр ис фенён Кал-
дахвары рагон фидары
хёлддзёгтё, йё алыварс
тархъёдёй йём зын у
схизын. 
Абхазы егъаудёр иппод-

ром ис Саидёйы райгуы-
рён хъёуы, афёдз дыууё
хатты — 30 сентябры — Рес-
публикёйы Уёлахизы ёмё
Хёдбардзинады бон, стёй
9 Майы — Уёлахизы бон —
ам ацёуынц бёхты дугътё.
Ахём ран чи схъомыл, уы-
мён Фыдыбёстёмё,
адёммё уарзондзинад йё
туджы ис. Хёлардзинады,
аудынады ёнкъарёнтёй не
сцух вёййы йё амёлёты
бонмё. Уыцы адёймёгтёй
иу у Саидё Хагуш. 

"Дзёуджыхъёумё мё
кёстёр лёппу, 15-аздзыд
Дамейимё ёрцыдтён, —
йё ныхас дарддёр ахёццё
кодта редакцийы уазёг.  —
Конференцийы агъоммё
рацыдыстём горётмё,
цёмёй фенём, цы адём
дзы цёры, уыдоны. Бацы-
дыстём паркмё, ёмё мём
Дамей цинхуызёй дзуры:
"Мамё, цы диссаджы адём
дзы цёры, иууылдёр уыцы
лёгъз ныхас кёнынц, цё-
мёй сё бафёрсай, уымён
бёстон дзуапп радтынц.
Суанг ма мын, кёд дё ёх-
хуыс хъёуы, уёд ма ‘фсёр-
мы кён, зёгъгё, дёр загъ-
той. Мамё, уый алы ран аф-
тё нёу, уый адёмы ми-
ниуёг ёвдисёг у,
адёмыхатт не ‘взаргёйё,
баххуыс кёнынмё куы тыр-
най, уёд". Разы дён мё
хъёбулимё, адёймаджы
уды уыцы миниуджытён куы
уа бынат, уёд кусын дёр,
хъуыды кёнын дёр ёнцон-
дёр у, фидёнмё дёр ёу-
уёнкджынёй кёсы. Нё
адёмтён, ёнусты сёрты
хизгёйё, рёстёджы цыды
ёхсыстысты се ‘хсён ахаст-
дзинёдтё, ёфсымёрдзи-
над ёмё хёлардзинады
тёгтёй фидар стём баст.
Зёрдёйё стём ёфсы-
мёртё, иу нё кёнынц нё
цёрёнуёттё ёмё ёгъдё-
уттё. Фёхуыдтой нё фын-
джыбадтмё, ёмё диссаг,
рёгъытё иронау кодтой,
фёлё ёз ёппёт дёр ём-
бёрстон, афтё мём каст,
цыма мё райгуырён Абха-
зы мё хорз хёлёрттимё
бадём дзаг фынджы уёл-
хъус. Ёмё уёд ёз дёр ра-
куырдтон хистёрёй, цё-
мёй мё куывдтытё мадё-

лон ёвзагыл зёгъон. Дис-
саг, фёлё мё бамбёрстой
иууылдёр. Уый та, нё удтё
хёстёг кёй уыдысты, уы-
мён афтё рауад," — йё
хъуыды дарддёр ахёццё
кодта уазёг.
Абхаз дёр удыбёстёйы

зёхх хуымётёджы нё хоны
Саидё. Мах адём, зёгъы,
хёларзёрдё сты. Хёлар-
зёрдёдзинад, уёздандзи-
над та нё нырыккон царды
цёджындзтё сты, адёймаг
адёймаджы ном уыдоны
фёрцы хёссы. Тыхми ёмё
кёнгёё хъуыддёгтёй цард
размё нё цёуы, уымё
гёсгё республикёйы цард

арёзт цёуы уый хынцгёйё.
Саидёйы фыд Лев куыста
горёт Шахтёйы генералон
прокуратурёйы хистёр
слестгёнёгёй, хёсты
рёстёг сыздёхт йё рай-

гуырён республикёмё
ёмё уыд Гудаутёйы проку-
рор, бирё сарёзта, цёмёй
йё адём барадон ёгъда-
уёй хъахъхъёд ёрцёуой.
Саидёйы сёрыхицау Тимур
Абгадж нё уарзы хёсты ха-
бёртты тыххёй дзурын,
фёлё ирон лёппутё Абха-
зы республикёйы хёдбар-
дзинад бахъахъхъёныны
хъуыддаджы цы ёнёхин
ёмгарадон ёххуыс бакод-
той, цы хъёбатырдзинад
ёмё удысконд равдыстой,
уый тыххёй дзырдта йё
кёстёртён, йё фырттё
Лев ёмё Дамейён. Ныр
хёдбар паддзахад цёры
ёмё тырны  сабыр цард-
мё, хёлардзинады тёгтё
фидардёр кёны сыхаг рес-
публикётё ёмё паддза-
хёдтимё. Уёрёсе хоны йё
хистёр ёфсымёр. Бёрёг-
гёнёнтём гёсгё, ивгъуыд
аз Уёрёсе ёмё Абхазы
‘хсён базарадон-экономи-

кон зилдух уыд 73%, куыд
дарддёр, кёндзён фыл-
дёр. Уымён фадёттё
аразы Абхазы республи-
кёйы Президент Аслан Бжа-
ния. Уёрёсеимё бафыст
бадзырдмё гёсгё хёстёг-
дёр рёстёг сног уыдзён
Владислав Ардзинбайы но-
мыл дунеон аэропорт "Су-
хум"-ы куыст. Уёрёсе ёмё
Абхазы социалон-экономи-
кон ёмархайды фёдыл ку-
сы хицауёдты ‘хсён къа-
мис.
Июны кёрон Сочийё Аб-

хазмё денджызон фёнда-
гыл цёуын райдайдзён
круизон лайнер "Князь Вла-
димир", ёфсёнвёндагыл
та цёудзысты "Ласточкё"-
йы поездтё. Уёд туристты
цыдыл уёлёмхасён
бафтдзён 10%. 

"Афёдзы дёргъы нём
сё улёфт суадзынмё цё-
уынц алы рёттёй. Туризмы
къабазы кусджытё исынц
ёппёты фылдёр мызд, уы-
мё гёсгё фёсивёд тыр-
нынц ацы ран сёхи равди-
сынмё. Уый та баст у
бёстёзонынимё, респуб-
ликёйы истори ёмё ёгъ-
дёуттимё. Махмё, ден-
джызы был, алы квартали-
мё дёр цавёрдёр исто-
рион цау баст у, семё сё
базонгё кёнынц фёсивё-
ды минёвёрттё. Куыд ёх-
сызгон вёййы туристтёй
"цы зёрдёхёлар адём
стут", ёнахуыр уды хицёут-
тё стут, зёгъгё, ёддагёт-
тёй фехъусын. Уёд адёй-
маджы ёрфёнды хуыздёр
кусын, фидёнмё райдзаст
цёстёй кёсын. Мёнён мё
куыст фёсивёдимё баст у,
ёмё уынын, бирётё ахуы-
римё куыстыл хёст дёр
кёй сты. Сё ныййарджы-
тём не ‘нхъёлмё кёсынц,
уый нё, фёлё ма сын сё-
хёдёг дёр ёххуыс сты," —
сёрыстырёй зёгъы фёси-
вёды хъомылгёнёг.
Ис сын бастдзинёдтё

ахуырады къабазы, комком-
мё бастдзинады фёрцы
лекцитё ёмё семинартё
арёх саразынц иннё реги-
онты уёлдёр ахуыргёнён-
дёттимё. Республикёйы
культурёйы министр Дауд
Кове бирё кусы ацы къаба-
зы сфёлдыстадон тёгтё
ёндидзыныл, арёх сём

гастролты ёрбацёуынц
Цёгат ёмё Хуссар Ирысто-
ны сфёлдыстадон коллек-
тивтё. Уазёгуаты ацёуынц
сёхёдёг дёр.

"Ирыстонмё мын уёлдай
ахаст ис. Хъыгагён мын не
‘нтыст ардём ёрбацёуын,
ныр ёрбафтыдтён, ёмё
мын мё балц цас ёхцон-
дзинад ёмё сыгъдёг ён-
къарёнтё ёрбахаста, уы-
дон ма мемё бирё рёстёг
уыдзысты. Дамей ма мё
фёрсгё дёр бакодта, ма-
мё, Ирыстонмё ма кёд
ёрцёудзыстём, зёгъгё.
Мё уды иу хай баззад ам,
уарзон ирыстойнёгтё," —
кёронбёттёны ёрёнкъард
нё уазёг, ёмё уын цы ар-
фёйы ныхёстё ныууагъта
йё аздёхыны размё, уы-
дон уём хёццё кёны газет
"Рёстдзинад".                   

ХУЫБИАТЫ Ларисё

Ныртёккё концессийы
фёлгёты "ЁЭБ" сразы
Дзёуджыхъёуы Дзёуджы-
хъёуккаг уынджы скъо-
лайы арёзтадыл. Объекты
аргъ у 1,5 миллиард сомы,
бынёттё дзы уыдзён
1100  сывёллонён, сцёт-
тё уыдзён 2024 азы кё-
рон. Уёдё Магкайы-фыр-
ты уынг ёмё "Ног горёт"-ы
микрарайоны 550 бынёт-
тимё скъолаты арёзтадыл
дёр ныхас рауад. Пад-
дзахадон корпорацийы
дёлкомпани "ПроШкола"-
имё ёмгуыстады фёлгё-
ты республикё объектты
социалон инфраструктурё
саразыны фарстатён уё-
лёмхасён фёрёзтё ра-
дих кёныны нысантё фё-
бёрёг кодта.
Дзанайты Барис куыд

бафиппайдта, афтёмёй
"ПроШкола"-йы  ахадгё
мадзёлтты руаджы рес-
публикёйы социалон-эко-
номикон объекттё  ём-
бёлгё ифтонггёрзтимё
саразён ис. "Ахуырады
ног хызы рёзтён нё бон

фадёттё саразын у, сы-
вёллёттён та — рёстё-
джы домёнтём гёсгё
хёрзхъёд зонындзинёд-
тё, фадатджын уавёртё.
Хъуамё нё куыст уы-
цырдём саразём. Нырма
нё зёрды ис скъола 550
бынатимё саразын, 2024-
2025 азты йём хъуамё
бавналой. Паддзахадон

корпорациимё не ‘мгуы-
стад хъуамё рёза", — за-
гъта Хицауады Сёрдар.
Алисё Денисова куыд

радзырдта, афтёмёй
"ПроШкола" цёттё у  рес-
публикёимё куыстмё.
"Кёд ёмё Уёрёсейы
Рухсады министрад арёз-
тадон объекттё равзёрс-

та, уёддёр "ПроШкола"
дарддёр ног объектты
арёзтады тыххёй куырди-
ёттё исы. РЦИ-Аланийы
Хицауадимё баныхас код-
там, не ‘мгуыстад фё-
уёрёхдёр уыдзён. Рес-
публикёйы ног скъолатё
аразынмё мах цёттё
стём", — фёбёрёг кодта

"ПроШкола"-йы генералон
директор.
Уёрёсейы Президент

Владимир Путин рес-
публикёйы Сёргълёууёг
Сергей Меняйлоимё
куы фембёлд, уёд Ёдда-
гон Экономикон Банчы
фёрёзтёй спайда кёны-
ны хёстё сёвёрдта. Ин-

фраструктурон, экспортон
ёмё промышленнон
объектты арёзтады сё
спайда кёнён ис.

РЦИ-Аланийы 
Сёргълёууёджы 
ёмё Хицауады 
пресс-службё

1-аг статья
Республикё Цёгат Ирыстон-Аланийы "Парламентон

фёдёвзёрсты тыххёй" закъонмё ахём ивддзинёдтё
бахёссыны тыххёй:

"2) афойнадыл Республикё Цёгат Ирыстон-Аланийы
бюджеты  кёнё Ёнёмёнг медицинон фёдзёхстады
фонды ёфтиёгтё ёмё хёрдзты статьятё не ххёст
кёнгёйё, финансон фётк карз хуызы халгёйё, бёрцёй,
структурёйё ёмё нысантём гёсгё Республикё  Цёгат
Ирыстон-Аланийы бюджеты ёмё Ёнёмёнг медицинон
фёдзёхстады фонды разамынд дёттыны, исбонён
амынддзинёдтё кёныны ёнёахадгё хёрдзты тыххёй:

2) 6-ём статьяйы:
1 ныхасы "2-аг хайы 2-аг статьяйы" ивд ёрцёуёд

ныхёстёй " 1, 3 ёмё 4-ём амынд пунктты 2-аг хайы 2-аг
статьяйы";

1-аг хаймё мёнё ацы уёлёмхасён мидис бафтауын:
"1. Закъоны 2-аг пункты 2-аг хайы 2-аг статьяйы ацы

факттё куы уой, уёд Парламенты профилон комитет

Парламенты Сёрдармё фыстёгон сидт ёрвиты
парламентон фёдёвзёрст скёныны тыххёй";

3 хайы ныхёстё "Уёрёсейы Федерацийы гражданины
Республикё Цёгат Ирыстон-Аланийы Сёргълёууёджы
бартёй схайджын кёнын" баивын "Республикё Цёгат
Ирыстон-Аланийы Сёргълёууёджы  равзарынёй";

3-аг хайы 7-ём статьяйы ныхёстё "ёвзёрстыты
нымёцёй" баивын "ёрёвёрд нымёцёй".

2-аг статья
Ацы закъон йё тыхы бацёудзён, сёрмагонд ёгъдауёй

йё мыхуыры рауадзынёй дёс боны куы рацёуа, уёд.

Республикё Цёгат 
Ирыстон-Аланийы Сёргълёууёг  С. Меняйло

Дзёуджыхъёуы горёт
2023 азы 1 июн
№33-РЗ

Амёй фёстёмё
Уёрёсе ёмё Гуыр-
дзыстоны 'хсён арё-
ныл "уадзён бынат
"Уёллаг Ларс"-ы
хёдтулгёты фёнда-
гыл цёуынён уыдзён
39 рёнхъы. Уёрё-
сейы Транспорты ми-

нистрады куыд загъ-
той, афтёмёй бынаты
географион хицён-
дзинёдтё бадомдтой
йё куысты ёууёлтём
нырыккон техникон
фёрёзтё ёмё ног-
дзинёдтё бахёссын.
Уый фёрцы гёнён
фёци автомобилон
транспорты алы хуыз-
тё хицёнтёй къад-
дёр рёстёгмё ёмё
ёнёкъуылымпыйё
уадзынён.

Нё уацхёссёг

"Мё уды иу хай 
баззад Ирыстоны…

Хагуш Левы чызг Саидё — Абхазы паддзахадон уни-
верситеты социологи ёмё политологийы кафедрёйы до-
цент. Райгуырд  Гагрёйы район Бзыбы. Сухумы 10-ём
астёуккаг скъола каст фёуыны фёстё ахуыр кёнынмё
бацыд Абхазы паддзахадон университеты филологон фа-
культеты уырыссаг ёвзаг ёмё литературёйы хайадмё.
Ахуыры фёстё йё зёрды уыд зонадон куыст кёнын,
фёлё уёдмё райдыдта абхазаг-гуырдзиаг быцёу, ёмё,
кёмён куыд гёнён уыд, афтё уагътой сё цёрён бынёт-
тё, хъысмёт ёй ёркодта Ростовмё. Уым мидхъуыддёг-
ты оргёнты, миграцион службёйы бакуыста аст азы, уыд
Кировы районы милицёйы хайады хицау. 1999 азы йёхи
раивын кодта йё райгуырён республикёмё, снысан ёй
кодтой Абхазы республикёйы паспортон визёты служ-
бёйы хицауёй. 2016 азы бацыд Уёрёсейы Президенты
цур Адёмон хёдзарады ёмё паддзахадон службёйы
академийы аспирантурёйы политологийы хайадмё. Або-
ны онг ахуыргёнёгёй кусы Абхазы паддзахадон универ-
ситеты юридикон факультеты, у социологи ёмё полито-
логийы кафедрёйы доцент.

Сёрибардзинады паркСёрибардзинады парк

Республикё Цёгат Ирыстон-Аланийы закъон
Республикё Цёгат Ирыстон-Аланийы "Парламентон фёдёвзёрст скёныны тыххёй" закъонмё

ивддзинёдтё бахёссыны тыххёй

Ахуырадён — ног скъолатё
Бетъырбухаг Дунеон экономикон форумы фёзты

РЦИ-Аланийы Хицауады Сёрдар ДЗАНАЙТЫ Ба-
рис кусёг фембёлд сарёзта Уёрёсейы Ёддёгон
Экономикон Банчы амалхъомадон блокы ёххёст-
гёнёг директор, "ПроШкола"-йы генералон дирек-
тор Алисё ДЕНИСОВАИМЁ. Рёгъмё рахастё-
уыд ахуырады иумёйаг проекттё царды уадзын
ёмё  дёрддёры ёмгуыстады фарстатё.

Бахъуаджы рёстёг — 
фыццаг ёххуыс

Диспетчер
ХАМЫХЪОТЫ Светланё

Фёндаг 
фёуёрёхдёр “

Скёнём нё тырыса дзыллёйы номёй, —

Рухсмё ёнёзивёг цомут ёнгомёй!..

КонкурсКультурё

Фарс бацёттё кодта 

ХЪОЙБАЙТЫ Галинё

Горётгёрон районы Культурёйы галуаны ёр-
вылаз ацёуы конкурс-фестивал "Ёрцёгъд-ма,
фёндыр". Ацы мадзал арёзт вёййы Ирыстоны
номдзыд музыкантты нёмттё ёрымысыны тыххёй.

Ацы аз фестивалы ссардтой Уёрёсейы сгуыхт артист-
кё, композитор, адёмон цёгъдтыты автор Дзеранты Вене-
рёйы рухс ном. Венерё йё фёстё цы бирё сфёлдыста-
дон бынтё ныууагъта: зарджытё, цёгъдтытё ёмё, йё аи-
вадыл цы ёнёхъён фёлтёр схъомыл, уыдонёй стыр
ёвёрён бахаста ирон культурёмё. 
Фестивалы сёйраг нысан уыд национ инструмент "Ирон

фёндыр"-ыл дёсны чи цёгъды, ахём фёсивёд ёрбам-
бырд кёнын. Конкурсы цы фёндырдзёгъдджытё архайд-
той, уыдон равдыстой сё дёсныйад.
Жюрийы уёнгтё — Гёздёнты Булаты номыл национ ор-

кестры артисткё Агънаты Алинё, РЦИ-Аланийы адёмон
артисттё Датиты Эльзё ёмё Дзеранты Олег лёмбы-
нёг байхъуыстой алы архайёгмё дёр.
Конкурсы архайджытё сё асмё гёсгё дихгонд

цыдысты ёртё къордыл: хистёр, астёуккаг ёмё кёстёр.
Алы къорды дёр сбёрёг кодтой цалдёр уёлахиздзауы.
Хистёр къорды фыццаг бынат бацахста Гайттаты Элизё,
дыккаг ёмё ёртыккаг бынёттё бацахстой Мёргъиты
Кристинё ёмё Дзиуаты Татьянё.
Астёуккаг къорды дыууё фыццаг бынаты бацахстой Ёл-

борты Ланё ёмё Гёбёраты Тамилё. Лёцойты Зё-
ринё ёмё Вероникё Негрей бацахстой дыккаг бынат,
ёртыккаг бынат се 'хсён адих кодтой Биганаты Лаурё
ёмё Цхуырбаты Аделинё.
Кёстёр къорды фыццаг бынат бацахста Къуымёритта-

ты Данё, дыккаг бынат — Самирё Чегемова, ёртыккаг
бынат та се 'хсён адих кодтой Болататы София ёмё Те-
деты Далилё.
Ансамблты 'хсён фыццаг бынат бацахста, Къёбысты

Зёлинё разамынд цы триойён дётты, уый. Дыккаг бына-
ты ансамбл — "Хурзёрин", йё разамонёг Гуылёрты
Людмилё. Ёртыккаг бынат се 'хсён адих кодтой трио
"Уёлмонц", йё разамонёг Гуыриаты Руслан ёмё ан-
самбл "Фидён", йё разамонёг Кочиты Еленё.
Музыкалон сфёлдыстады дёсны суёвыныл йё уд чи

хъары, уыдонён ацы фестивал уыд ахсджиаг къахдзёф.
Бацёттё йё кодтой Горётгёрон районы Культурёйы
галуан, йё сёргълёууёг РЦИ-Аланийы культурёйы сгуыхт
кусёг Мёхъиты Хадизё ёмё районы Культурёйы галуа-
ны методист Кёркуысты Ларисё.

Архайджытён се 'ппётён дёр лёвёрд ёрцыд Кады
гёххёттытё, уёлахиздзаутё та хорзёхджын ёрцыдысты
майдантё ёмё дипломтёй.  

Конкурс-фестивал "Ёрцёгъд-ма, фёндыр"-ён йё
нысан канд ирон аивад парахат кёнын нёу, уый ёрыгон
курдиатджын фёсивёдён фадат дётты сё дёсныйад ра-
вдисынён. Азёй-азмё фестивалы архайджыты нымёц
фылдёрёй-фылдёр кёны. Уый ууыл дзуры, ёмё ирон аи-
вадён фидар бындур ёмё рухс фидён ис.

ГУЫЦМЁЗТЫ Аннё,
Горётгёрон район

Курдиатджын фёндырдзёгъдёг ТЕДЕТЫ
Азёмётимё нё газеткёсджыты раздёр дёр
зонгё кодтам "Фёсивёдон фарсыл". Ёмё та
мёнё йё ног сгуыхтдзинад. 

Уёрёсейы Гнесин-
ты номыл музыкалон
академийы студент
Тедеты Азёмёт ссис
адёмон инструмент-
ты Фыццаг Ёппёт-
уёрёсеон конкурс-
фестивал "Кубок
Юрия Вострелова"-йы
уёлахиздзау. Фести-
вал цыд Уёрёсейы
сгуыхт артист, Гне-
синты номыл музыка-
лон академийы про-
фессор, зындгонд
баянисты райгуырён
горёт Омскы 1 ию-
нёй — 4 июнмё. Те-
деты Азёмёт дзы но-
минаци "Аккордеон"-

ёй бацахста фыццаг бынат. Ацагъта Бахы, Чайковскийы
ёмё Рахманиновы уацмыстё. 

— Ёз стыр кадыл нымайын, Юрий Востреловы райгуы-
рён горёты уёвын ёмё ацы фестивалы архайын. Уый уыд
зындгонд музыкант. Омскы цёрджытё ныл тынг зёрдёхё-
ларёй сёмбёлдысты, боныхъёд дёр цыма нё циныл цин
кодта, афтё райдзаст уыд, — загъта Азёмёт.
Хуыцау зёгъёд, ёмё ахём курдиатджын фёсивёд

Ирыстоны фылдёр уёд! Азёмёт аивады бёрзёндмё
уёндон къахдзёфтёй цёуы ёмё йын нё зёрдё зёгъы
ног ёнтыстдзинёдтё, ног уёлахизтё!

Кёрдзыны скъолайы 8-ём къласы ахуырдзау
Моргуаты София у Дунеон наукон-иртасён ёмё
сфёлдыстадон куыстыты конкурс "Старт в науке-
2023"-йы уёлахиздзау. София архайдта "физикё-ма-
тематикё"-йы хайады. Йё куыст баст уыд арёзтадон
ёрмёджыты физикон миниуджытё иртасынадимё.
Конкурс арёзт ёрцыд Уёрёсейы ёрдззонынады ака-
демийы хъёппёрсёй.

— Темё дёр иумё равзёрстам. Фыццаг уал нё
куыст арвыстам. Къамисы уёнгтё йём ёркастысты
ёмё нём боныгон хайады архайынмё хонёджы гёх-
хётт сёрвыстой. Ёхсызгон мын у, мё ахуырдзау
ахём ахсджиаг конкурсы уёлахиздзау кёй ссис, уый,
— зёгъы Кёрдзыны хъёуы скъолайы физикёйы
ахуыргёнёг Хосроты Жаннё.
Конкурсы кёронбёттёны хай ацыд Мёскуыйы 10

апрелёй 12 апрелмё.

Уёрёсейон сфёлдыстадон рёзты центр "Со-
Творение"-йы бындурыл арёзт ёрцыд Ёппётду-
неон конкурс "Фыдёлты ёвзаг". Ёрвылаз дзы ар-
хайынц 400 сывёллоны онг Уёрёсейы алы реги-
онтёй ёмё хёстёг республикётёй. Национ ёв-
зёгтё бахъахъхъёныны хъуыддаджы конкурсён
стыр ахадындзинад кёй ис, уымё гёсгё дзы ре-
гионты Ахуырад ёмё наукёйы министрадтё дёр
зёрдиагёй архайынц.
Ацы аз конкурсы уёлахиздзау ссис Дзёуджы-

хъёуы скъола "Эрудит"-ы 1-ём "Е" къласы ахуыр-
дзау Гёбёраты Тимур. 
Тимур кёд нырма фыццаг къахдзёфтё кёны

нывкёнынады, уёддёр ын ныридёгён хорз ён-
тысы. Жюрийы уёнгтё йын стыр аргъ скодтой йё
ныв "Расул Гамзатов"-ён ёмё йё схорзёхджын
кодтой фыццаг бынатёй. 
Нё редакцийы номёй йын арфё кёнём! Дзё-

бёхёй байрёзёд ёмё дзы фидёны Ирыстонён
номдзыд нывгёнёг рауайёд!

Национ традицитё
ёмё адёймаджы хуыз-
дёр миниуджытё, уарзон-
дзинад, хёлардзинад,
патриотизм сты Расул
Гамзатовы сфёлдыстады
сёйрагдёр мотивтё. Йе
'мдзёвгётё хицён кё-
нынц канд рёсугъддзина-
дёй нё, фёлё арф хъуы-
ды ёмё аив зёлдёй. Ав-
тор йе 'мдзёвгёты ёвди-
сы, адёймаг йё царды цы
лыггёнинаг фарстатимё
сёмбёлы, цы зындзинёд-
тё бавзары, уыдон.
Гамзатовы сфёлдыстад

ёвдисён у, нё бёстёйы
культурё алыхуызон, би-
рёвёрсыг, хъёздыг ёмё
диссаджы рёсугъд кёй у,
уымён. Уый ёрмёст уы-
рыссаг ёвзагыл нё
фыста, фёлё ма йё ма-
дёлон — авайраг ёвзагыл
дёр. Гамзатовы уац-
мыстём гёсгё ист ёр-
цыдысты кинонывтё, фыст
ёрцыдысты музыкё ёмё
оперё, ратёлмац сё код-
той дунейы алы ёвзёг-
тём.
Адёмы уарзон поэт

тынг зёрдиагёй архайдта
ёхсёнадон царды дёр.
Арёх уыд алыхуызон кон-
ференцитё ёмё фем-
бёлдты кадджын уазёг.
Ёмбёлд фёсивёдимё,
цёстуарзонёй сын
амыдта сфёлдыстады су-
сёгдзинёдтё, дзырдта
сын йё хъуыдытё нё

бёстёйы ёмё дунейы
политикон царды тыххёй.
Чи йём хъуыста, уыдон-иу
ын алкёддёр сарёзтой
тыхджын къухёмдзёгъд.
Уымё гёсгё, Расул

Гамзатов уыд ёмё у канд
курдиатджын поэт нё,
фёлё ма нё бёстёйы
уарзондёр ёхсёнадон
архайджытёй иу. Йе
сфёлдыстад ын баныма-
йён ис, канд нё бёстёйы
нё, фёлё ёппёт дунейы
культурёйы хёзнайыл.
Хъыгагён, 2003 азы Ра-

сул Гамзатов йё цардёй
ахицён. Фёлё йё фёстё

цы хъёздыг бынтё ныу-
уагъта, уыдоны фёрцы йё
ном цёрдзён ёнустём,
йе сфёлдыстадимё йын
зонгё чи у, уыдонёй ал-
кёй зёрдёйы дёр. 

ЦОРИТЫ Алексия,
Ахуырадон центр 

"Эрудит"-ы 
ахуырдзау

Райгуырён бёстё уарзын нысан
кёны, цыдёриддёр дзы ис, уыдон иу-
уылдёр уарзын: йё тар хъёдтё, йё
дымгё, йё хус кёрдёг, йё тыгъд
быдыртё, уёлвёзтё, бёрзонд хёх-
тё, йё къёвдатё ёмё йё хуры скаст
дёр. 
Уарзын мё мадёлон ёвзаг. Бирё

сусёгдзинёдтё ис ёвзаджы. Уарзын
ын йё алы дзырд дёр. Куыд ис уый
гёнён, ёмё ма уарзай де'взаг, де
'гъдау. Йе 'взаг чи нё зоны, йё фы-
дёлты ёгъдёуттё чи не 'ххёст кёны,
уымён йё хъуыдытё, йе 'нкъарёнтё
ёндёр адёймагён зёгъын йё бон
нё бауыдзён. Уый та ахсджиаг у цар-
ды. Ёвзаг у адёмы иугёнёг фёрёз. 
Фыццаджыдёр, зонын хъёуы уый,

ёмё нё истори, нё культурё, нё
цардыуагён сё ратёдзён у ёвзаг.
Ёвзаджы истори ёмё ёхсёнад кё-
рёдзийыл сыгъзёрин тынтёй баст
сты — ёвзаг цёры ёхсёнады, ёмё
баст  у ёхсёнадимё. Афтё мём кё-
сы, ёмё мадёлон ёвзагён нёй
ёнёхъёнёй сахуыргёнён. У ёнёкё-
рон ёмё ёнёфёуд. Кёсагён йё бон
ёнё дон куыд нё у, афтё адёймагён
дёр йё бон нёу ёнё 'взагёй. Куыд
хъуамё уарзай дё бёстёйы, йе 'взаг
ын куы нё зонай, уёд? А. Паустовски-
мё гёсгё "Истинная любовь к своей
стране немыслима без любви к своему
языку". Фёлё фёстаг рёстёг канд
нё мадёлон ёвзаг ёмё ёгъдауён
фесёфынёй нёу тас, фёлё ма уы-
рыссаг ёвзагён дёр. Арёх фёхъуы-
ды кёнын, цёмён сёвзёрд ахём
фарста, ёмё йё хос цы у?
Ёвзаг сафынц адём сёхёдёг. Нё

горёты уынгтём акёсгёйё, нё
цёстытыл сёмбёлынц алыхуызон
фёсарёйнаг дзырдтё. Сё нысаниуёг
сын ёмбаргё дёр нё фёкёнём. Не
'взаджы та ис бирё рёсугъд, аив

дзырдтё, фёлё йё нёхёдёг фыд-
уынд кёнём. Цёмён нё хъёуы ёцё-
гёлон ёвзаджы "уазал" дзырдтё?
Ёрвхуыз экран баиу кён ёмё цы?
Рекламё. Ёцёгалон дзырд! Уёдё
хъусгё та цы кёнём? "Баунти",
"Твикс", "Доширак", "Кока-Кола". Иу-
уыл диссагдёр та "Сникерс" фёци.

Уыди хуымётёг дзырд ёмё мивди-
сёджы руаджы ссис — "сникерсни".
Фёсарёйнаг "уазал" дзырдтё ныф-
фидар сты не 'взаджы ёмё рёзынц,
парахатёй-парахатдёр кёнынц. Уё-
дё дуканимё бацёугёйё дёр дзау-
майён кёсём йё фыстытём. Цавёр
фыстытё йыл ис? "Адидас", "Верса-
че", "Америкё". Нёхи фыдыбёстёйаг
дзаума нё сёрмё нё хёссём, дард
сём лёууём.
Ныры рёстёг стыр лыггёнинаг

фарста у ёрыгётты цымыдисдзинад.
Нё куырыхон ахуыргонд адём нын цы
аив, рёсугъд ёвзаг, ёгъдау ныууагъ-
той, уый сёрты акъахдзёф кёнём
ёмё пайда кёнём ёнёгъдау, ёнё-
уаг дзырдтёй. Дёс, фынддёс азы
размё нё ныййарджытё цы кастысты

сё сывёллёттён? Цавёр аргъёуттё
зыдтой нё мадёлтё ёмё нанатё.
"Репка", "Морозко", "Курочка Ряба",
"Сказка о рыбаке и рыбке". Ацы ар-
гъёуттё ма искуы фехъусдзысты нё
сывёллёттё? Уыдон кёсдзысты фё-
сарёйнаг мультфильмтём ёмё цъам-
мар монстртём. Мё хъуыдымё гёс-
гё, адёмён сё хъёздыгдзинад ис се
'гъдауы. Хистёрмё хъусын, кад ын
кёнын. Цёмёй уыдон ёххёст кёнай,
уый тыххёй кёсын хъёуы аив литера-
турё, историон уацтё. Хъахъхъёнай
дё фыдёлты кад, сёрыстырёй йё
хёссай, ахуыр кёнай, дё фыдёлтё
дын цы бынтё ныууагътой, уыдон. Ёв-
заг, ёгъдау, хъёбатырдзинад, лёг-
дзинад.
Ёз дён ирон чызг, мё фыдёлтё

дёр сты ирёттё, ёнёкёрон бирё
уарзын мё мадёлон ёвзаг, нё адё-
мы ёгъдау. Ёз мёхи хонын патриот.
Ёцёг  патриотён мадёлон ёвзаг у
уёлдёфы хуызён. Йё ад у мыдёй ад-
джындёр.
Мё ныхасы кёрон мё фёнды

зындгонд академик Д.С. Лихачевы ны-
хасёй спайда кёнын: "Есть язык на-
рода как показатель его культуры, а
есть язык отдельного человека как по-
казатель его личных качеств, качеств
человека, который пользуется языком
народа. Язык человека — это его ми-
ровоззрение и его поведение. Как го-
ворит, так, следовательно, и думает.
Язык и нравственность в человеке
неотделимы. Утрата, отсутствие одно-
го неизменно влечет за собой траги-
ческую потерю второго".
Нё ёрыгон фёлтёры хёс у, нё

фыдёлтё нын цы диссаджы ёгъдёут-
тё ныууагътой, уыдон бахъахъхъёнын,
кёсём ёмё сё ахуыр кёнём, цё-
мёй нё фыдёлты кад ма фёхудинаг
уа историйы аренёйы.

ГОЯТЫ Дзерассё,
Дзёуджыхъёуы 6-ём скъолайы

11-ём къласы ахуырдзау

Аивады дёснытё

Ирон фёндыры 
цёгъдтытё

Тедеты Азёмёты ног
сгуыхтдзинад

Фыццаг 
къахдзёфтё 
наукёмё

Чысыл 
нывгёнёг

Расул Гамзатовы 
сфёлдыстады ахадындзинад 

Расул ГАМЗАТОВ у нё бёстёйы зындгонддёр поэттёй иу. Йе сфёлдыстадён ын стыр
аргъ кёнынц канд нё бёстёйы нё, фёлё ёппёт дунейы дёр. Лёвёрд ын ёрцыд бирё
алыхуызон литературон премитё. Уыдонёй уёлдай хорзёхджын ёрцыд "Фыдыбёстёйы
раз сгуыхтдзинёдты тыххёй" ёмё “Адёмты 'хсён Хёлардзинад”-ы ордентёй.

Райгуырён бёстё

Ёгъдау — царды бындур
Уарзондзинад Райгуырён бёстёмё, мадёлон ёвзагмё, не

'гъдёуттём сты   ёцёг адёймаджы миниуджытё.

9 Майы сбёрёг кодтам нё
бёстёйы ёппёты кадджындёр бё-
рёгбон — Фыдыбёстёйы Стыр
хёсты Цытджын Уёлахизы бон. 

Нё Фыдыбёстёйы кад сё риутёй
чи бахъахъхъёдта, нё абоны сабыр
царды сёрвёлтау удуёлдай тох чи
фёкодта знаджы ныхмё, уыдоны Стыр
бёрёгбон.
Хёст… Цыбыр, фёлё уёззау

дзырд. Зёрдё ныккёрзы, уёнгтё ба-
ризынц ёрмёст йё койё дёр.

Зын фёндёгтыл фёцыдысты Иры
хъёбултё, куыд ёппёт советон адём
дёр. Бирётё дзы нал ёрыздёх-
тысты, бирётё та дзы ёбёрёгёй
фесёфтысты…

Ахём уёззау фёндёгтыл фёцыд
мё фыдён йё фыды ‘фсымёр Гёбу-
ты Соломоны фырт Ермолай (Ерман)
дёр. Уыд танкист. Нё зёхх фашист-
тёй уёгъдгёнгёйё, бирё тухитё
ёмё фыдёвзарёнтё бавзёрста. Ар-
хайдта Сталинграды бынмё тохы…
Йё хъёбатырдзинады тыххёй йын

лёвёрд ёрцыд цалдёр ордены ёмё
майдантё. Йё Райгуырён бёстёйы
раз йё хёстон хёс сёххёст кодта.
Ёрыздёхт ёнё иу къахёй.
Абон ёз сёрыстыр дён мё хъёба-

тыр хистёрёй. Мё сёрёй ныллёг ку-
вын, абон ма дзы ёгас чи у, уыцы ве-
терантён! Уё хъёбатырдзинад рох
никуы уыдзён!

ГЁБУТЫ Хъазыбег, 
Дзёуджыхъёуы 26-ём скъолайы

9-ём къласы ахуырдзау

Нё уыдзён рох

Мё сёрёй уын ныллёг кувын

Спортивон фидиуёг Арфё

РЕКЛАМЁ, ХЪУСЫНГЁНИНЁГТЁДзырдбыд 

ФЁРСЫРДЁМ: 4. Къостайы ёмдзёвгё. 6. Сыгъдёггё-
нён фёрёз. 7. Фидар ёфсёйнаг. 8. Рынчынтён тугдёт-
тёг. 12. Туаты Дауыты драмё "Сидзёргёс"-ы архайёг. 14.
Ёрвыст лёг. 15. Нымёц. 16. Нёлгоймаджы ном. 17. Мёр-
зойты Сергейы роман "Къёхтысёр"-ы архайёг. 19. Таурё-
гъон Куыртайы кёстёр ёфсымёр. 20. Хёрынён бёзгё
зайёгой. 21. Горёт Литвайы. 24. Ирон хёринаг. 25. Кусё-
джы дёсныйад. 26. Хуссайраг дыргъ. 28. Хёцёнгарз.

БЫНЫРДЁМ: 1. Бесаты Тазейы роман. 2. Къуырийы
бонтёй иу. 3. Азиаг паддзахады сёйраг горёт. 4. Хъёу
Алагиры районы. 5. Кувёндон Ирыстоны. 7. Нымёц. 9.
Уёрдоны хай. 10. Беджызаты Уасойы ёмдзёвгё. 11.
Сындзджын къутёр. 13. Горёт Японы. 15. Мыдыбындзыты
хистёр. 18. Стыр нефткъахён центр Ираны. 22. Ёхца
ёвёрён. 23. Цины хъуыддаг. 26. Асаты Реуазы поэмё. 27.
Ёхцайы бёрц Ираны.

Дзуаппытё 
10 июны  

мыхуыргонд
дзырдбыдён 
ФЁРСЫРДЁМ: 7.

Зайёгой. 8. Ренклод. 9.
Род. 10. Атакё. 12. За-
вод. 15. Нас. 17. Згё.
18. Исланди. 20. Нана.
21. Атиг. 22. Тау. 23. Ка-
ис. 25. "Алан". 28. Рыба-
чий. 30. Бур. 31. Сах. 32.
Далыс. 35. Студи. 37.
Ага. 38. Ёфсымёр. 39.
Армавир.

БЫНЫРДЁМ: 1.
Дзёрна. 2. Мёрт. 3. Би-
рё. 4. Ёрдз. 5. Аксо. 6.
"Адёмён". 10. Асин. 11.
Коса. 13. Адда. 14. Дзуг.
16. Сарафан. 18. Инжир.
19. Итали. 23. Кард. 24.
Сылы. 25. Аист. 26. Не-
си. 27. Абырёг. 29. Ёх-
сырф. 33. Азым. 34.
Сарт. 35. Саар. 36.
"Дзам".

Ёлборты мыггаг зёрдиаг арфё кёны мыггаджы ныфс ёмё
фидыц, лёггадгёнёг ёмё кёстёртён зондамонёг
Ёлборты Иванён! Дё цёрёнбон бирё! Нё зёрдё дын
зёгъы ёнёниздзинад, наукёйы  дарддёры ёнтыст-
дзинёдтё, дё удёй фылдёр кёй уарзыс, уыцы
Ирыстонён!

Ды бёрзонд наукёйы дё раззаг,
Дё хъысмёт у сыгъдёг ёрдзимё баст.
Нё кёстёртён ды дё фёзминаг,
Бёрзонд бёллицтём у дё каст.

Нё сёрмё арвыл хурыскаст куыд худа,
Ёнхъёвзёд афтё цардбёстыл дё фарн.
Кёнёнт дём зёдтё дёр, тёхуды,
Ёмё нын бирё азты ёнёнизёй фёцёр!

******
Газет "Рёстдзинад"-ы кусджытё зёрдиаг

арфётё кёнынц  сё иузёрдион хёлар
ёмё уацхёссёг Ёлборты Иванён. Ёнёниз
нын у, дё зёрдиаг фёндтё Хуыцау ёмё
Иры зёдты фёдзёхстёй дёхи фёндиаг
сёххёст уёнт царды!
Уастырджи де 'мбал!

Ёлборты Дауыты фырт Иванён,
техникон наукёты доктор, профессор,
академикён йё 880 азы юбилейы фёдыл

Нё республикёмё уаз-
джытё ёрбацыдысты 30
горётёй (Севастополёй
Хабаровскы онг).

— Маршруты къахвён-
дёгтё сты нывыл уавёры.
Хохы, дёлвёз ёмё цёу-
гёдётты уындёй райгонд
дён. Раст зёгъгёйё,
маршруты иуёй-иу рётты
ёнё лёдзёгёнцойё цё-

уын зын у. Мён рагёй
фёндыд ёвёджиауы бы-
наты арёзт ерысты арха-
йын, ёмё ныр мё бёллиц
баххёст, — зёгъы дугъы
архайёг севастопойлаг
Наталья.
Дугъ кёнынёй ерыстё

цыдысты Байради ёмё
Галдоридоны ёхсёрдзён-
ты, стёй "Кубусская кру-

госветкё" ёмё "Чифан-
дзар"-ы экологон къах-
вёндёгтыл.
Ацы аз сывёллёттён

700 метры дёргъён къах-
вёндагыл сарёзтой сёр-

магонд дугъ. Ерысты ёп-
пётёй кёстёр архайджы-
тыл цыд фёйнё ёртё
азы.
Ёдёппёт байуёрстё-

уыд хёрзиуджыты 25
комплекты.

ГОБОЗТЫ Агуындё

Ирхёфсёнтё

Ёрвылазон дугъ
Уёрёсейы алыхуызон регионтёй Цёгат Ирыс-

тонмё ёрбацёуёг 150 адёймагёй фылдёр ар-
хайдтой национ парк "Аланыстон"-ы къахвёндёг-
тыл ёрвылазон дугъы.

Нывгёнёджы цёстёнгасёй

Республикёйы Парла-
менты национ политикё
ёмё фёсивёды хъуыд-
дёгты комитеты сёрдар
Джиоты Георгийы ны-
хасмё гёсгё, спорт-
сментё тренировкётё

цёмёй кёной ёмё
ерысты цёмёй архайой,
уый тыххёй сын саразын
хъёуы хуыздёр уавёр-
тё.

— Нё республикёйы
арёзт цёуынц спорты
ног объекттё, чи нём
ис, уыцы спортивон
объекттё та нывыл уа-
вёры дарём. Хъёууон
районты спортивон ин-
фраструктурёмё ёргом
здахём, спортсментё
алыхуызон ерысты цё-
мёй архайой, уымён
ахъаз кёнём, — загъта
Джиойы-фырт.
Уымёй уёлдай, хи-

цауиуёггёнёг адёй-
маджы ныхасмё гёсгё,
ёххёстгонд дзыллон
мадзёлттё дзурёг сты
спорты рёзтён ахъаз-
кёнынады програм-
мёйы ахадындзинадыл.

БЁЗЗАТЫ Алинё

Программё

Хъёууон 
районты 
райрёзт

Цёгат Ирыстон стыр
ёргом здахы хъёууон
районты спортивон ин-
фраструктурёйы рай-
рёзтмё.

Нё сёрён чызджытё
Ног Уренгойы цы стыр бё-
рёггёнёнтё равдыстой,
уый нё спортуарзаг ём-
зёххонтён у стыр лёварау.
Зёринё, Мёдинё ёмё
Янёйы бафёзмыдта сё
нёлгоймаг ёмбал Хъесаты
Георги дёр.

15 июны Георги ерыс
кодта 96 кг онг уёзы, ёмё
йё архайд ёрхаста ноджы-
дёр ма иу сыгъзёрин май-
дан Ирыстоны номёй ар-
хайёг спортсментён.
Георгийы ныхмёлёуджы-

тёй ёппёты хъомысджын-
дёрёй йёхи равдыста Но-
восибирскы облёсты минё-
вар Тимур Долбышев.
Ерысты фыццаг хуызёй, уы-
цы-иу ист кёнгёйё, Хъе-
сайы-фырт ёмё Тимур Дол-
бышевы бёрёггёнёнтё
кёрёдзимё уыдысты хёс-
тёг. Тимур ёрлёууыд 164
кг уёзыл, фёлё Георги йё
фёстаг фёлварёны систа
168 кг ёмё йё сёйраг ных-

мёлёууёгёй фёцис 4 ки-
лограммы раздёр.

Риуёй схойгёйё дёр,
сё бёрёггёнёнтё кёрё-
дзимё уыдысты хёстёг.
Тимур Долбышев йё риуёй
сысхуыста 206 кг ёмё

дыууё хуызы ёрёмбырд
кодта 370 кг. Георги ахём

уавёры систа иу килограмм
фылдёр — 207 кг ёмё
дыууё хуызы равдыста 375
кг. Афтёмёй Наниты Рус-
ланы хъомылгёнинаг Хъе-
саты Георги фыццаг хатт
ссис Уёрёсейы чемпион.
Нё республикёйы иу-

гонд командёйы сёйраг
тренер Дзбойты Петр куыд
зёгъы, афтёмёй Хъесайы-
фыртён йё гёнёнтё сты
ноджы фылдёр, ёмё йын
Европё кёнё, дунеон
ерыстём ацёуынён фадат
куы уа, уёд хъуамё уым
дёр уа хуыздёртимё.
Диссаджы хорз рауад нё

штангистты архайд фыццаг
дыууё боны. Цы цыппар
спортсмены рацыдысты
ерыстём, уыдон иууылдёр
рамбылдтой сыгъзёрин
майдантё.

16 июны чемпионаты
фёстаг бон ерысты архайд-
той нё иннё фондз нёл-
гоймаг штангисты. Сё ар-
хайд куыд рауад, уый тых-
хёй бакёсдзыстут нё газе-
ты иннё номыры.

БАСКАТЫ Уырызмёг

Уёззау атлетикё

Ноджыдёр ма иу сыгъзёрин майдан
Нё газеты зноны номыры мах фыстам ирыстой-

наг чызджытё ГУСАЛТЫ Зёринё, ЧЕЛЁХСАТЫ
Мёдинё ёмё СОТТИТЫ Янё уёззау атлетикёйё
Уёрёсейы чемпионкётё кёй систы, уый тыххёй.

2023 аз уёлдай ахадгёдёр у туг-
дёттыны мадзалы. Фыццаг хатт туг
радтыны фарста ёххёстгонд ёрцыд
205 азы размё. Адёймаджы туг ёвё-
джиауы фёрёз у, наукон ёгъдауёй
ёмбал ссарён кёмён нёй, ахём.
Ёрвылаз дёр Уёрёсейы милуан
адёймагёй фылдёры бахъёуы туг,
цардёй мёлёты ‘хсён уёззау уавё-
ры чи бахауы, уыцы рынчынты. Уымё
гёсгё нырыккон медицинёйы Туг-
дёттёджы бонён стыр ахадындзинад
ис. Ёхсызгон хабар у, фёстаг азты
тугдёттёг адёймёгты нымёц фыл-
дёр кёй кёны ёмё ацы фарста кёй
рёзы, уый. Бирётё зёрдиагёй цёт-
тё сты бахъуаджы сахат рынчынён
баххуыс кёнынмё ёмё ёнёзивёгёй
уайынц тугдёттён станцёмё.

— Активонёй ацы хъуыддагмё раз-
дёхтой сёхи ёрыгон фёсивёд дёр.
Алы аз тугдёттёджы рёнхъытё фыл-
дёр кёнынц ёрыгон чызджытё ёмё
лёппутёй. Ёмё уый ёхсызгон хъуыд-
даг у, — загъта РЦИ-Аланийы Ёхсёна-

дон палатёйы сёрдар Нинё Чипла-
кова.
Ацы аз Тугдёттёджы бон цёуы

“Делись кровью, делись плазмой,
делись жизнью, делись часто"-йы
девизы фёлгёты. Уый та нысан кёны,

тугдёттыны алы мадзал дёр кёй у
зынаргъ лёвар, цард чи ирвёзын кё-
ны, ахём. Кампани йё тыхтё сарёз-
та, цалынмё дёр цёра, уёдмё туг-
дёттыны ёххуыс кёй хъёуы, уыцы па-

циенттён. Ёмё ацы ран алы адёйма-
гён дёр фадат ис йёхи ёвёрён ба-
хёссынён — туг радтын.

САУТЁТЫ Тамилё

Тугдёттёджы бон

Баххуыс кён рынчынён
Тугдёттёджы ёппётдунеон бон традицион ёгъдауёй сбёрёг кодтой

14 июны. Цёгат Ирыстоны Ёхсёнадон палатёйы фёзы ацыд цёлхёй-
дзаг ёмбырд “Тугдёттынад куыд граждайнаг ёхсёнады социалон бёрн-
дзинады сырёзты ахсджиаг ахаст”. 

— Дзидза адёймаджы зёронд кёны,
ёмё стджытё уёй кёнын

райдыдтам! 

Сёрмагонд ёфсёддон операцийы чи фёмард,
уыцы мидхъуыддёгты капитан Хъадаты Алыксандры
фырт Майрёмы бинонтё бузныг зёгъынц, сё зыны
сахат, сё фарсмё чи ёрбалёууыд, сё рисёй сын
чи айста, уыцы адёмён, уёлдайдёр та — Хозиты,
Бигъаты, Бирёгъты,  Козаты, Гайты, Плотниковты,
Дзанайты бинонтён, ёмё хъусын кёнынц, Хъадаты
Майрёмы дыууиссёдзём боны кёнд кёй уыдзён
21 июны, дыццёджы, Дзёуджыхъёуы, Весенняяйы
уынджы 11-ём хёдзары. 

